
o‘rganishning ilk bosqichi bo‘lsa savod o‘rgatish davri maqollarni o‘qish va o‘rganishning 

tayyorlov bosqichidir. Savod o‘rgatish davridayoq o‘quvchilar maqollarni o‘qiy boshlaydilar. 

Alifbe davrida berilgan maqollar matn mazmuni bilan bog‘liq bo‘lib, ular matn g‘oyasini 

o‘quvchilarga aniq hamda lo‘nda yetkazib berish uchun xizmat qiladi. Bu vaqtda o‘quvchilarga 

maqollar o‘qitiladi, ma’nosini bilganlaricha izohlab berishlari talab qilinadi. 

Maqollarni o‘rgatish o‘qituvchidan katta tayyorgarlikni talab etadi. Har bir darsga 

tayyorlanayotganda asar mazmuniga va unda ilgari surilgan g‘oyaga mos maqol ustida qanday 

mashq uyushtirishni rejalashtirib olish zarur. Boshlang‘ich sinflarda matn ostida berilgan 

maqollarni o‘qish va o‘rganish,tahlil qilish asar o‘qilib,tahlil qilinib bo‘lingach amalga oshirilishi 

kerak. Boshlang‘ich sinflarning 1-2-sinflarida maqolni ifodali o‘qish va yod olishga ahamiyat 

beriladi. 1-2-sinflarda maqolning mazmunini o‘rganish va yod olishdan tashqari, uning matnida 

izohli so‘zlar, birikmalar ustida lug‘at ishi o‘tkazish, badiiy til vositalari,ko‘chma ma’noli, 

qarama-qarshi ma’no bildiruvchi, maqolda takrorlanib kelayotgan so‘zlar ma’nosi yuzasidan ish 

olib borish talab etiladi. 3-sinf o‘qish savodxonligi darsligida ham maqollar berilgan, ushbu 

maqollar turli xil metodlar orqali o‘quvchilar saviyasiga mos holda tuzilgan. Masalan,”bulbul 

bog‘ni bezaydi”,-degan maqolni bulbul va bog‘ni rasmini qo‘yib bezaydi so‘zini qo‘ygan. 

Xalq og‘zaki ijodi bo‘lmish maqol o‘quvchilarni xotirasini charxlaydi, fikrlash doirasini 

kengaytiradi, mantiqiy tafakkurni boyitadi hamda rivojlantiradi. Boshlang‘ich sinfning deyarli 

barcha darsliklarida xalq og‘zaki ijodi namunalari berilgan bo‘ladi. Ona tili darsliklarida ko‘proq 

xalq maqollarni mashqlar tarkibiga singdirilgan. Kichik yoshdagi o‘quvchilarning psixologik va 

fiziologik xususiyatidan kelib chiqqan holda darsliklarga kiritilgan maqollar tushunilishi oson 

bo‘lgan maqollardir. 

Bilamizki, maqol xalq og‘zaki ijodining juda qadimiy shakllaridan biri bo‘lib, unda xilma-

xil badiiy ifoda vositalari-ohangdosh tovushlilar takrori bo‘ladi. Katta hayotiy va ijodiy tajribaga 

ega bo‘lgan ajoyib so‘z ustalarining o‘lmas satr va hikmatli so‘zlari ham ko‘pincha xalq 

maqollariga o‘xshab ketadi. Masalan, Alisher Navoiyning “Mahbub ul-qulub” asarida aytgan bir 

qancha hikmatli so‘zlari shular jumlasidandir: “Oz-oz o‘rganib dono bo‘lur, qatra-qatra yig‘ilib 

daryo bo‘lur”, “Tilga ixtiyorsiz - elga e’tiborsiz” va boshqalar. 

Annotatsiya: Ushbu maqolada zamonaviy texnologiyalar orqali o‘quvchilarda fanga oid 

tayanch kompetensiya elementlari shakllantirish jihatlari aytib o‘tilgan. Tanlangan metodni 

qo‘llash orqali o‘quvchilarning tarixga, milliy qadriyatlarga bo‘lgan qiziqishlari ortadi, 

o‘quvchilar ijodiy, erkin o‘z fikrlarini bildirishga harakat qiladilar, bu bilan ularning mustaqil 

fikri, dunyo qarashi o‘sadi, darsdagi qiziqishlari, topqirliklari, zukkoligi, tezkorligi, faolliklari 

oshib borishi yoritilgan. 

Abstract: In this article, the aspects of forming basic competence elements related to 

science in students through modern technologies are mentioned. By using the selected method, 

students' interest in history and national values increases. Students try to express their ideas 

creatively, freely, thereby their independence his mind, world view grows, his interests in class, 

resourcefulness, intelligence, quickness, activities increase is highlighted. 

Keywords: Narration, innovative method, primary education, four steps, Ibn Sina. 

Boshlang‘ich ta’lim oluvchilarda umumiy o‘rta ta’limni davom ettirish uchun zarur bo‘lgan 

savodxonlik, bilim, malaka va konikmalar asoslarini shakllantirishga qaratilgan. 

 

Pedagog olimlar fikriga ko‘ra faollik tamoyili quyidagi qoidalar orqali amalga oshiriladi: 

-Ishning maqsad va vazifalarini aniq bilish, tushunish va tushuntirish; 

-Bilish jarayonining analiz, sintez, induksiya, deduksiya, taqqoslash va qiyoslash kabi 

ko‘rinish va shakllarni qo‘llab o‘qitish; 

-Har bir so‘z, gap, tushunchani to‘liq ochib bera olish; 

-Jamoa bo‘lib, guruh bo‘lib, bir-birini o‘qitishga erishish; 

-Ta'lim samarali bo‘ladi, qachonki siz ishlatilishiga oid misollar ko‘proq keltirsangiz; 

-Har bir narsadan asosiysini topishga o‘rgating; 

-Har bir shaxsning individual xususiyatlarini biling, shunga mos o‘qiting, muomalada 

bo‘ling; 

-O‘ylashga, fikrlashga, mustaqil ishlashga o‘rgating. 

-Yordamchi narsalar ko‘chirish, aytib turish, nusxa olishga o‘rgatmang. 

-Ijodiy tafakkurni oshiruvchi mashqlarni ko‘proq qo‘llang. 

Boshlang‘ich ta'limda o‘qish darslarini afsona va rivoyatlarsiz tasavvur qilib bo‘lmaydi. 

Afsona va rivoyatlar bolalarda go‘zallikka muhabbat uyg‘otadigan poklik tuyg‘ulariga 

orzuga bo‘ladigan hissiyotni o‘tkirlashtiradigan, aqlni, fahm-farosatni charxlaydigan, tasavvurlarni 

boyitadigan, estetik didni o‘stiradigan musiqa va tasviriy san'at predmetlari bilan chambarchas 

bog‘langan bo‘lishi kerak. 

Afsona va rivoyatlar qadrlash ko‘nikmalarini o‘stiradi, o‘quvchilarni shaxs sifatida ma'naviy 

qiyofasini shakllanishga xizmat qiladi. Ayniqsa,darsda o‘quvchilarni faolligini oshiradigan 

ruhiyatlarini shakllantiradigan,tasavvurlarini boyitadigan usullardan foydalanish, asarlarni janr 

tabiatidan kelib chiqib rollarga bo‘lib o‘qitish, qahramonlar nomidan qayta hikoya qilish, 

qahramonning taqdiri haqidagi hikoyani davom ettirish, qiziqarli mavzularda og‘zaki hikoya 

tuzdirish kabi ijodiy topshiriqlardan foydalanish maqsadga muvofiqdir. O‘qish darslarida afsona 

va rivoyatlarni o‘rganishdan maqsad tarbiyaviy vazifaning hal etilishi darsda badiiy asar matni 

ustida ishlash bilangina bog‘liq bo‘lib qolmay balki bolalarni qurshab olgan hayot, tabiatdagi turfa 

o‘zgarishlar, ekalogik vaziyatlar, mehnat o‘tmish o‘zbek xalq qahramonlari bilan ham o‘zaro 

bog‘liq bo‘lishi lozim. 

Boshlang‘ich sinflarda ta'lim jarayonini o‘quvchilarning yosh xususiyatlari, fikri, xarakteri, 

tasavvur va tushunchasi, idrok etish qobilyati, irodasi, qiziqishi faolligi kabi ruhiy holatlarini 

o‘rganishni taqozo etadi. 

Shunga ko‘ra afsona va rivoyatlar o‘quvchilarni ruhiyatini o‘stirishga xizmat qiladi Vatan 

haqidagi tasavvurlarini boyitib boradi. 

Bola 1-sinfga kelganida taxminan 1300, 1400 atrofida so‘z boyligiga ega bo‘ladi. Maktab 

ta'limi, o‘qituvchilarning pedagogik mahorati bilan unga har kuni 5-6 ta yangi so‘z o‘rgatiladi va 

bu so‘zlar uning lug‘atidan joy olishi hamda mustahkamlanishi kuzatilib boriladi. O‘quvchilarni 

so‘z boyligini oshirishda, uning ruhiyatini shakllanishida afsona va rivoyatlarning samarasi kuchli 

bo‘ladi. O‘quvchilar bilimini rivojlantirish va uning nufuzini oshirishda pedagogik, metodik va 

psixoplogik tamoyillarga amal qilib, har bir o‘qituvchi o‘z konsepsiyasiga ega bo‘lishi va tizimli 

ravishda bolalar ona tili o‘qitishning eng maqul uslublarini qo‘llash orqali ko‘zda tutgan 

maqsadiga erishishi aniq. O‘qituvchi bolalar ruhiyatini chuqur o‘rganib, ularning har biriga o‘ziga 

xos munosabatda bo‘lish, nutqida tasviriy vositalarni ishlatishga o‘rgatishni  taminlash kerak. 

Kadrlar tayyorlash milliy dasturining asosiy talablardan biri ilg‘or pedagogik texnalogiyalarni 

ta'lim jarayoniga olib kirib o‘quvchilarni mustaqil bilim olishga, erkin fiklashga o‘rgatishdir. 

Dunyo ta'lim tizimiga nazar tashlaydigan bo‘lak, yangi islohatlar davrida ta'lim tajribalariga 

tayanib ish tutmoq yaxshi natijalarga olib keladi. Iqtisodiy qudrati jihatidan Yaponya jahonda 

Amirika Qo‘shma Shtatlaridan keyin ikkinchi o‘rinda turadi. Jahonning ko‘zga ko‘ringan 

ruhshunoslari va iqtisodchilari Yaponya rivojlanishidagi bu ulkan parvozni mamlakatda ta'lim 

tizimlari taraqqiyutiga berilgan yuqori darajadagi e'tibor samarasi, deya qayd etadilar. Turli ta'lim 

ko‘nikmalarini bolalar ongiga singdirish, milliy tarbiyani esa boshlang‘ich ta'limda shakllantirish, 

yaponlarga xos fazilatdir. Masalan, 2-sinf o‘quvchisi ko‘pchilik oldida nutq so‘zlash qobilyatiga 

ega bo‘lishi, boshlang‘ich sinf o‘quvchisi suvda bemalol suza olishi kerak. Shu bilan birgalikda 

bolalar milliy qahramonlarini ham yaxshi bilmog‘i zarur. Yaponyada boshlang‘ich sinf 

o‘quvchilari afsona va rivoyatlarni ham o‘zlashtirmog‘i lozim. 

O‘zbekiston Respublikasining ta'lim tizimida ham boshlang‘ich sinf o‘quvchilarining milliy 

tarbiyasi shakllanishida ham afsona va rivoyatlarning o‘rni beqiyosdir. Masalan, "Shiroq" 

afsonasida Vatanparvarlik, jasurlik, insoniylik olg‘a suriladi. Bu asosda bolalar ruhiyati 

takomillashadi. Afsonalarimizni bolalarga o‘rgatishda har xil ilg‘or vositalar asosida dars 

jarayonini olib borsak maqsadga erishamiz. 

Rivoyatlar har bir sinf kesimida o‘rganiladi. 3-sinf o‘qish darsligida yettita rivoyat kiritilgan 

bo‘lib, shu rivoyatlarimizdan biri "Ibn Sinoning shogirdlari" rivoyatini quyidagi, "To‘rt pog‘onali" 

metod orqali dars jarayonini olib boramiz. 

"To‘rt pog‘onali" metodning bosqichlari quyidagilardan iborat: 

"Tushuntirish" bosqichida o‘qituvchi o‘quvchilarga avval oddiy rivoyatni o‘qib, tushuntirib 

beradi. "Nima qilish kerakligini ko‘rsatib berish" bosqichda o‘qituvchi o‘quvchilarga topshiriqni 

qanday bajarish kerakligini amalda ko‘rsatib beradi. 

Uchinchi bosqichda o‘quvchilar o‘qituvchi ko‘rsatgan ish harakatlarini takrorlaydi, 

o‘quvchilar bajarayotgan harakatlar yuzasidan o‘qituvchi o‘z fikrini bildirib, xatolarini to‘g‘rilab 

turadi. 

"Mashq qilish" bosqichida ta'lim oluvchilarning hatti-harakati o‘qituvchi tomonidan nazorat 

qilib boriladi. O‘quvchilar ish amallarini mukammal o‘zlashtirganlaridan so‘ng, uni mustaqil 

bajaradilar. 

"To‘rt pog‘onali"metodning asosiy belgisi o‘quvchilarning harakatlari O‘qituvchi ko‘rsatib 

bergan harakatlar doirasi bilan cheklanganligidadir. 

"To‘rt pog‘onali" metodning afzalliklari: ta'lim oluvchilarda amaliy ko‘nikmalarni 

shakllantirishda yordam beradi; vaqtdan unumli foydalanish imkoniyati mavjud; oddiy ish 

bosqichlarini o‘zlashtirish darajasi yuqori bo‘ladi. 

Ibn Sinoning shogirdlari bular quyidagilar: 

Tozalik 

Parhez 

Badantarbiya 

Bemor kayfiyati 

Natijaviyligi: 

Ziyraklik oshadi; 

Mustaqil fikrlash ko‘nikmasi rivojlanadi; 

Qiyosiy o‘rganish rivojlanadi. 

So‘z ajratish malakasi rivojlanadi. 

Bunday interfaol darslarni tashkil etish o‘quchilardan darsda faol ishtirok etishni, 

manbalardan foydalanib, mustaqil yakka holda guruhda jamoa bo‘lib bilim olishni mavzu 

yuzasidan o‘z mustaqil fikrini bildirishni talab etadi. Ilg‘or pedagogik texnologiya usullari asosida 

tashkil etiladigan darslar muntazam o‘tkazilib borilsa o‘quvchida mustaqil bilim olish, olingan 

bilimlarni tahlil qilib, erkin fikr bildirish tajribasi boshlang‘ich sinflardanoq shakllanib boradi. 

Annotatsiya: ushbu tezisda boshlang‘ich sinflarda matn ustida ishlash orqali boshlang‘ich 

sinf o‘quvchilarining ravon va ongli o‘qish ko‘nikmalariga ega bo‘lishi va nutqi, erkin fikrlash 

qobiliyati rivojlantirilishi haqida ma’lumotlar berilgan. 

Abstract: in this thesis, information is given about the development of fluent and conscious 

reading skills of primary school students and the development of speech and free thinking skills by 

working on the text in primary grades. 

Key words: primary education, speech, thinking, text, creativity, creating a text, working on 

a text, free thinking. 

 

Matn nutqiy hodisa boʻlib, u ikki va undan ortiq gapning mazmuniy birikishidir. Oʻz 

tuzilishiga koʻra gap xat boshi, boʻlim qism, boblardan tashkil topadi. Oʻquvchilari tomonidan 

yaratilgan matnlar asosan gap, xat boshi va qismdan iborat boʻladi. Boshlang‘ich ta’lim jarayonida 

bosqichma-bosqich tarzda matn yozish va o‘qish o‘rgatib boriladi. 

Matn ustida ishlashga o‘quvchilarni jalb qilish o‘ziga xos xususiyatlarni namoyon qiluvchi 

pedagogik jarayon sanaladi. Har qanday pedagogik jarayon kabi boshlang‘ich sinflarda matn 

ustida ishlashda ham muayyan psixologik, pedagogik, metodik talablar inobatga olinishi zarur. 

Shundagina boshlang‘ich sinf o‘quvchilari matn bilan ishlash orqali muayyan bilimlarni 

o‘zlashtiradi, ravon va ongli o‘qish ko‘nikma-malakalariga ega bo‘ladi, nutqi boyiydi, fikrlash 

qobiliyati rivojlanadi, o‘zgaradi. Oʻquvchilar qanchalik koʻp matn oʻqisa, shunchalik so‘z boyligi, 

matnning maʼnosini tushunish orqali dunyoqarashi va fikrlashi oʻzgaradi. Oʻquvchilarini ijodiy 

fikrlashga yoʻnaltirish boshlang‘ich sinf o‘qituvchilarining asosiy vazifalardan hisoblanadi. 

O‘quvchilarida ijodiy tafakkur, ijodiy izlanish, tushunarli va ta’sirchan, chiroyli so‘zlash, mavjud 

imkoniyatlardan eng maqbulini tanlash, tilimizning boy imkoniyatlaridan nutq sharoitiga qarab 

to‘g‘ri, o‘rinli va samarali foydalanish malaka va ko‘nikmalarini singdirish, ularni milliy 

qadriyatlarimiz, udum va an’analarimiz ruhida tarbiyalashda ona tilining tutgan o‘rni va 

imkoniyatlari benihoya kattadir. Darhaqiqat, ona tili orqali o‘quvchilarida ijodiylik, mustaqil 

fikrlash, fikr mahsuli og‘zaki va yozma shakllarda tog‘ri, ravon ifodalash ko‘nikmalarini 

shakllantirish lozim. Mashg‘ulotlarida asosiy e’tibor o‘quvchilarga tilning grammatik qurilishini 

emas, balki ularning so‘z boyligini oshirish, so‘zdan to‘g‘ri va o‘rinli foydalanish, fikrini 

sharoitiga mos ravishda ifodalay olish ko‘nikmalarini kengaytirishga qaratishimiz zarur. 

A.Hamroyev ta’kidlaganidek, ona tili ta’limiga kognitivpragmatik usul elementlarini kiritish 


